
Предмет: Әдәби уку.

Тема:Дәрестән тыш уку”Габдулла Тукай-бөек татар шагыйре.”

Класс: 2

Дәрес тибы:Белемнәрне гомумиләштерү һәм системалаштыру.

Предметара бәйләнеш:Әйләнә-тирә дөнья,Музыка,Рәсем сәнгате,

Максатлар:
Дидактик:  Алган белемнәргә таянып, Г.Тукайның тормышы  һәм иҗаты белән

 таныштыруны дәвам итү.Укучыларның Г.Тукай турындагы белемнәрен ныгыту;

          Бәйләнешле сөйләм телен үстерү.

          Үстерелешле: чагыштыру, классификацияләү, иҗади күзаллау, коммуникатив

          күнекмәләрен  үстерү;  укучыларның үз фикерләрен дөрес һәм матур итеп әйтүләренә

         ирешү.

Тәрбияви: мөстәкыйльлек, төгәллек, үз эшеңнән канәгатьлек кичерү хисе тәрбияләү.

Г.Тукай әсәрләре аша укучыларда туган телгә мәхәббәт тәрбияләү.
Сәламәтлекне саклау буенча: психологик комфортлылык һәм  талчыгуны бетерү өчен 

шартлар тудыру.

Кулланылган технологияләр: Сәламәтлекне саклау (эмоциональ халәт, физкультминуткалар ,мотивлаучы алымнар, уен формасы).

Эшчәнлекле якын килү технологиясе 

Шәхесне үстерү метод һәм алымнары:

     проблемалы укыту;

индивидуаль якын килү;

иҗади фикер йөртүне үстерү.

Уку-танып белү эшчәнлеген оештыру методлары:

әңгәмә;

таныштыру

күзәтү;

өлешчә эзләнү;

мөстәкыйль эшләү.

Җиһазлау: мультимедиа проекторы, презентация, Г.Тукай китапларыннан күргәзмә, ноутбок, дәреслек. , Г.Тукай мультфильмнары, биремле карточкалар, Г.Тукай әсәрләренә ясаган иллюстрацияләр.

                                           Дәрес барышы
I.Уку эшчәнлегенә мотивлаштыру,уңай халәт тудыру.
– Исәнмесез, хәерле көн , укучылар! Хәзер мин сезгә шигырь укып күрсәтәм, Игътибар белән тыңлагыз әле!

Тарих бик күп исемнәрне белә,

Бөек исемнәргә дөнья бай.

Сәнгать дөньясында маяк булып,

Мәңге яши, яшьни яшь Тукай!

Халкым күңеленә ак нур сиптең

Кара төндә булдың якты ай.

Шаулы язның сүнмәс тугаедай,

Мәңге дәртле җырчы син, Тукай!

-Бу шигырьдә сүз кем турында бара? (Укучылар җавап  бирәләр)

-Димәк, без  дәрестә  татар халкының бөек шагыйре Г.Тукайның тормыш юлы һәм иҗаты белән танышуны дәвам итәрбез.

-
Кадерле балалар! Дәрестә барыгыз да  актив катнашыгыз,  игътибарлы булыгыз! Сорауларга тулы итеп уйлап, төгәл җавап бирегез. 

II.Актуальләштерү.

_Әйдәгез  әле  түбәндәге кроссвордны чишик.( Укучылар кроссвордны

чишәләр). 

 -Cез кроссвордны чишәр өчен түбәндәге табышмакларга җаваплар табарга тиеш .Әйдәгез әле, табышмакларның җавапларын табыйк! (Укучылар табышмакларга җаваплар табалар)

 1.Җәй шакылдый бер  чүкеч,

   Кыш шакылдый бу чүкеч,

   Ничек чыдый бу чүкеч?   (Тукран)

 2.Сайрар кошлар патшасы ул,

   Җырчылар көнләшерлек.

   Дөньяда бер кош та юктыр

   Шул кошка тиңләшерлек.   (Сандугач)

 3.Канатлары кашың кебек,

   Оялары -балчыктан.

   Чебен-черки тотып кайта

   Балалары ачыккан.          (Карлыгач)

4.Аяклары озын булгач,

   Йөриләр биеп кенә.

  Туган җирләрдә күбрәк

 Тор –рыйк без”,- диеп кенә.  (Торна)

 5.Бер кошым бар тынмый,

  Агачка оя кормый;

  Өе-җирдә,

  Җыры-күктә.     (Тургай)

 - Бу кроссвордта нәрсәләр  турында әйтелә? (Укучылар җавап бирәләр)

 -Кошлар турында.

-Кроссвордта  нинди сүз киле чыкты инде?

-Тукай.

 Димәк, без  дәрестә  татар халкының бөек шагыйре Г.Тукай турында, аның иҗаты   турында танышып үтәрбез.

-Ә сез Г.Тукайның кошлар турындагы нинди шигырьләрен беләсез?

-“Карлыгач”,”Кошларга.”

-Дөрес. Г.Тукайның  “ Кошларга.” шигырендә нәрсә турында әйтелә?

-“ Кошларны ауларга ярамый, кошларны сакларга кирәк.

-Сез Г.Тукайның тагын нинди  әсәрләрен беләсез? Әйдәгез әле искә төшереп үтик.(Укучылар Г.Тукайның шигырьләрен, әкиятләрен искә төшерәләр. Укучыларга Г.Тукай китапларын күрсәтәм)

III.Яңа материалны  аңлату

__Бүген без сезнең белән татар халкының бөек  шагыйре Г.Тукайның  тормыш юлы һәм  иҗаты белән танышуны дәвам  итәрбез.

_Әйдәгез әле, Г.Тукай мульфильмнарын карап үтик.(“Кызыклы шәкерт”,”Бала белән Күбәләк”мульфильмнарын карау).

_Мультфильм сезгә ошадымы? (Укучылар җавап  бирәләр)

_Ә хәзер без “Кызыклы шәкерт”,”Бала белән Күбәләк”шигырьләрен укып үтәрбез.
-Башта без шигырьләрне эчтән генә укыйк.  (Укучылар шигырьләрне эчтән укыйлар.)

-Хәзер  шигырьләрне кычкырып укыйк. Кем шигырьне сәнгатьле, матур итеп укыр икән? (Иң сәнгатьле укучы баланы билгеләү).

Шигырь өстендә эш.  (Укучылар  сорауларга җавап бирәләр.)
- Г.Тукай “Кызыклы шәкерт” шигырендә  нәрсә әйтергә тели?

-Эшкә өйрәнергә куша.

-Эшкә кайчан өйрәнергә кирәк.?

-Эшкә кече яшьтән өйрәнергә кирәк.

-Дөрес, укучылар!Сезнең фикерләрегез белән килешәм.

-Ә ,”Бала белән Күбәләк” шигырендә нәрсә турында сөйләнелә?

-Күбәләк һәм баланың сөйләшүе турында.

-Бала күбәләккә нинди сорау бирә?

-Бу кадәр күп очып армыйсың син ничек?- дип әйтә.

-- Г.Тукай “,”Бала белән Күбәләк” шигырендә балаларга нинди булырга куша?

-Күбәләкләргә тимәскә, күбәләкләрне ауламаска куша.

-Дөрес. Сез күбәләкләргә һәм башка бөҗәкләргә карата нинди булырга ?
-Мәрхәмәтле, яхшы күңелле.

-Сезгә  табигатьне нишләргә кирәк?

-Безгә табигатьне сакларга кирәк.
Физкултьминутка

1.Рәсемнәр буенча сайлап уку күнегүләре

-Укучылар, бу рәсемнәргә карагыз әле! Бу рәсемнәр шигырьдәге кайсы юлларга туры килә?(Укучылар “Кызыклы шәкерт”, ”Бала белән Күбәләк” шигырьләреннән рәсемгә туры килгән юлларны укыйлар)

2. Уен “Кем зирәгрәк?”

 - Хәзер без сезнең белән “Кем зирәгрәк?” дигән уен уйнарбыз. Минем кулымда Г.Тукай  әкиятләренә ясалган иллюстрацияләр, ә сез әсәрләрнең   исемнәрен әйтерсез..(Укучылар җавап  бирәләр)

IV.Өйрәнгәннәрне ныгыту.

_ .Әйдәгез әле “Кызыклы шәкерт”,”Бала белән Күбәләк” шигырьләрен сәхнәләштереп күрсәтик.Укучылар  шигырьләрне сәхнәләштереп күрсәтәләр.

-Яхшы, укучылар! 

Парларда эш: Укучыларга Г.Тукай әсәрләре һәм әсәрләрдәге геройлар язылган карточкалар бирелә. Әсәр исеме белән әсәрдәге геройларны уклар белән  тоташтыралар.Мәсәлән:

:”Гали белән Кәҗә”                                                                             Бабай

  “Шаян песи”                                                                                       Малай                                                                                                                                                                                                                                                                                                                                         

   “Ак бабай”                                                                                         Бала

                                                                                                            Шәкерт

   “Су анасы”                                                                                     Ламига 

Ялкау маэмай
                                                                                                            Гали

”Бала белән Күбәләк”  
   Кызыклы шәкерт                                                                        Маэмай       

-Укучылар  сез Г.Тукай сүзләренә язылган нинди җырларны беләсез?

-“Туган тел”, “Бала белән Күбәләк”,”Карлыгач”,”Иртә”.

-Әйдәгез бергәләп “Туган тел” җырын башкарыйк әле! (Укучылар “Туган тел” җырын башкаралар)

. VI. Рефлексия.

 1.Йомгаклау әңгәмәсе.

- Бүгенге дәрес сезгә ошадымы?  Смайликларыгыз белән күрсәтеп үтегез әле! Кайсы ягы ошады?

- Бүгенге дәрестә нәрсәләр белдегез? ( Җаваплар).

- Бу дәрес нинди тәрбия бирә? Сез ничек уйлыйсыз?

2.Үзбәя.

-Укучылар кем үзен дәрестә бик яхшы җавап бирдем, яхшы катнаштым дип исәпли, 

алар кызыл түгәрәкләр алалар.Кем әле тиешенчә җавап бирмәдем дип уйлый, алар

зәңгәр түгәрәкләр алалар.

- Бүген сез барыгыз да бик актив булдыгыз. Рәхмәт балалар!.

VII. Өй эше бирү. 

1вариант :Г.Тукай шигырьләрен   сәнгатьле укырга
2.вариант:  Яттан өйрәнергә мөмкин
3 вариант:  Үзләре теләгән әсәргә рәсем ясарга

                                               Дәрескә үзанализ.

.

         Үземнең дәрестә мин таныштыру, әңгәмә, күзәтү, мөстәкыйль эшләү, эзләнү методларын кулландым. Бу методлар укучыларның бәйләнешле сөйләмнәрен үстерә, әдәби укуга карата кызыксынуларын уята, иҗади фикерләрен үстерә. Дәрес үстерешле характерга ия, әхлакый шәхескә юнәлдерелгән. Теманың актуальлеге шунда, хәзерге дөньяда мәктәпнең бурычы- балаларны кешелеклелеккә өйрәтү. Башлангыч сыйныфлардан ук туган телгә мәхәббәт, табигатькә  сакчыл караш тәрбияләргә кирәк. 

                .

1. Максатка ирешү юнәлеше.

Дәреснең темасы: Габдулла Тукай-бөек татар шагыйре.
Дәреснең максаты: укучыларның алган белемнәренә таянып, Г.Тукайның тормышы  һәм иҗаты белән таныштыруны дәвам итү. Г.Тукай турындагы белемнәрен ныгыту;

         Бәйләнешле сөйләм телен үстерү.  Г.Тукай шигырьләренә күзәтү оештыру:сәнгатьле 

         уку, сөйләм үстерү:әдәби укуга кызыксыну уяту;
Дәреснең максаты этаплы. Дәреснең һәр этабында диярлек дәрес темасы кабатланылды. Бу темага без берничә тапкыр мөрәҗәгать иттек.

Белемнәрне активлаштыру.
Белемнәрне активлаштыруны фронталь телдән эш аркылы уздырдым.    

 3. Төрле дәрәҗәдә дифференциаль якын килү.

“  Кызыклы шәкерт”,”Бала белән Күбәләк” шигырьләре өстендә эшләгәндә һәр балага төрле авырлыктагы сораулар бирдем. Сорауларны максатчан алдым, алар укучыларның бәйләнешле сөйләм телләрен үстерә, сыйныфтан тыш укуга кызыксыну уята. Сорауларга җавап биргәндә укучының сүзлек запасы байый, үз-үзләрен тоту камилләшә.

4.Белемнәрне системалаштыруны тәэмин итү.

Дәрестә,үткән дәресләрдә бирелгән белемнәргә һәм өй эшләренә таянып эш алып барылды.Дәрес буе укучыларның фикерләрен стимуллаштыра, теләк уята торган сораулар яңгырады, нәтиҗәләр чыгарылды.

5. Махсус белем һәм күнекмәләр бирү.

Дәреснең һәр этабында, мәсәлән, шигырь өстендә эшләгәндә, мультфильм караганда,әңгәмә үткәргәндә һ.б. вакытында һәрберсендә теманы яктырттым. Укучыларның җавапларын тыңладым һәм тулыландырып һәр этапка нәтиҗә чыгарып бардым.

6. Дәреснең нәтиҗәлелеге.

Дәреснең нәтиҗәлелеге укучыларның җавапларыннан күренде.

Укучылар дәрестә актив катнаштылар. Үз фикерләрен белән уртаклаштылар,бер-берсенә киңәшләрен бирделәр.Алар сыйныфтан тыш уку дәресләрен һәрвакыт көтеп алалар.

7. Укучыларның белем һәм күнекмәләренә дөрес бәя бирү.

Дәрестә укучыларның җавапларын тыңлап, аларга хуплау сүзләре кулландым. Мисал өчен, “дөрес”, “яхшы, “килешәм” сүзләрен кулланырга тырыштым.Укучыларның белем һәм күнекмәләренә дөрес бәя бирү таләпләре үтәлде.

8.Биремнәрне үтәгәндә укучыларның мөстәкыйль эшләү дәрәҗәсе.
Укучылар сыйныфтан тыш вакытта, өйдә язучының шигырьләрен мөстәкыйль укыганнар. Димәк алар сыйныфтан тыш укуга битараф түгел.

9.Программа материалының эчтәлеген үзләштерү.

Укучыларның фикерләү эшчәнлеген төрле методлар белән стимуллаштырдым.Мәсәлән,әңгәмә;иҗади биремнәр;

Дәрестә текст өстендә эшнең төрле төрләрен кулландым.

-шигырьне эчтән уку;

- кычкырып уку;

-сорауларга җавап бирү;

Индивидуаль, фронталь эш формалары аралашып барды. Дәреснең мөмкинлеген укучыларда әхлакый сыйфатлар тәрбияләүгә багышладым.

10. Эзләнүле биремнәр куллану.

Дәреснең эффектлыгын тәэмин итү өчен, дәрескә әзерләнү этабында ук өлешчә эзләнү технологиясен кулландым. өйгә эш теләк буенча бирелде. 

11.Дәреснең бербөтенлеге.

Дәреснең өлешләре бер-берсенә бәйләнеп барды. Өй эшеннән темага күчтек. Язучының тормышы һәм иҗаты аңлатылды. Шигырь өстендә эш алып барылды. Шигырьгә нәтиҗә ясалды. Шуннан  темасы өстендә эш алып барылды.

Тема яктыртылды. Укытучы һәм укучы эшчәнлеге бердәм алып барылды. Дәреснең нәтиҗәлелеге укучыларның телдән җавапларында, максатка ирешүдә күренде. Дәрес тулы, дәрес төзелеше дидактик максатларга туры килә.

12.Методик модуль.

Күп төрле метод һәм алымнар, мәсәлән, әңгәмә, күзәтү, эзләнү, таныштыру методлары кулландым. Шулай ук дәрескә күрсәтмә материаллар, рәсемнәр / иллюстрацияләр, биремле карточкалар әзерләдем. Дәрестә информацион техник чаралар кулландым.

13.Өй эше бирү.
Киләсе дәрескә өй эше аңлатып бирелде. Өй эшләре тиешле күләмдә.

 Дәреснең куелган максатларына ирештем.

